
Suġġett: Opinjoni dwar il-mandat għat-trilogu għall-baġit 2020 (2019/2010(BUD))

Sur President,

Skont il-proċedura inkwistjoni, il-Kumitat għall-Agrikoltura u l-Iżvilupp Rurali ngħata l-
istruzzjoni li jippreżenta opinjoni lill-Kumitat tiegħek. 

Il-Kumitat għall-Agrikoltura u l-Iżvilupp Rurali kkunsidra l-kwistjoni u ddeċieda li jitlob lill-
Kumitat għall-Baġits, bħala l-kumitat responsabbli, biex jinkorpora s-suġġerimenti li ġejjin 
fil-mandat għat-trilogu tiegħu.

1. Jenfasizza r-rwol importanti li għandhom kemm l-agrikoltura kif ukoll l-iżvilupp rurali 
fil-kisba tal-objettivi Komunitarji fl-oqsma tas-sigurtà tal-ikel, it-tkabbir ekonomiku 
sostenibbli, il-bilanċ territorjali u ambjentali, il-benessri tal-annimali u l-ġlieda kontra t-
tibdil fil-klima;

2. Jippromwovi l-istabbiltà tal-baġit agrikolu, u għalhekk jopponi kwalunkwe tnaqqis 
tiegħu fil-baġit tal-2020, speċjalment fid-dawl tal-kriżijiet serji u l-volatilità tal-
prezzijiet li esperjenza s-settur agrikolu matul dawn l-aħħar snin;

3. Jesprimi tħassib dwar il-konsegwenzi li jista' jkollu għall-baġit 2020 kwalunkwe 
falliment tan-negozjati li għaddejjin bħalissa marbuta mal-ħruġ tar-Renju Unit mill-
Unjoni Ewropea;

4. Iħeġġeġ lill-Istati Membri jsaħħu l-miżuri ta' sostenn għall-bdiewa żgħażagħ fl-2020, 
minħabba n-nuqqas ta' tiġdid ġenerazzjonali fil-biedja, li fil-preżent jippreżenta sfida 

ewlenija għall-agrikoltura Ewropea;

5. Jinsisti li kull dħul għall-baġit tal-Unjoni li huwa derivat minn kwalunkwe dħul assenjat 
jew rimborżi ta' irregolaritajiet mill-agrikoltura fis-snin ta' qabel għandhom jibqgħu taħt 
l-Intestatura 2;

6. Jesprimi s-sodisfazzjon tiegħu dwar iż-żieda fl-approprjazzjonijiet maħsuba biex 
jiġġieldu l-mard tal-annimali u l-pesti tal-pjanti, peress li l-Unjoni qed tiffaċċja riskji 
sinifikanti u żieda fit-tifqigħat;

7. Jilqa' pożittivament iż-żieda fis-sostenn għar-riċerka u l-innovazzjoni dedikata għall-
provvista ta' ikel sikur u ta' kwalità għolja; jisħaq li huwa indispensabbli li l-fondi 
allokati għar-riċerka fis-settur agroalimentari, b'mod partikolari mill-baġit tal-
Orizzont 2020, jibqgħu kompletament disponibbli bl-għan li tiġi stimolata l-
innovazzjoni u s-soluzzjonijiet intelliġenti fis-setturi tal-agrikoltura u l-iżvilupp rurali;

8. Jenfasizza l-importanza ta' proġetti pilota u azzjonijiet preparatorji għall-innovazzjoni 
fis-setturi agrikoli u tal-iżvilupp rurali: jitlob għal sostenn kontinwu fir-rigward ta' 
proġetti pilota u azzjonijiet preparatorji li għaddejjin bħalissa kif ukoll għal dawk 
ġodda.

Dejjem tiegħek,

Czesław Adam SIEKIERSKI


